
Макалада  XX кылымдын 20-жылдарындагы Кыргыз-

стандын түндүк, түштүк аймактарында жер-суу рефор-

масын жүргүзүүнүн негизги максаттары, Совет бийлиги 

тарабынан көрүлгөн иш аракеттер, кабыл алынган чечим-

дер анализделинет. Совет бийлигинин орношу менен жер 

маселеси чечилген эмес,  жергиликтүү бай-манаптардын 

жана орус кулактарынын ортосунда жерди пайдалануу бо-

юнча айырмачылыктар сакталык калган. 1920-ж. Турке-

стан компартиясынын V съездинде жер маселеси талкуу-

ланып, кулак жана байлардын чарбасын жоюу, батрак, 

чайрикерлерге жер үлүшүн болуп берүү, орус келгиндеринин  

ашыкча жерлерин алуу, орус жана жергиликтүү калкты 

жер-сууну пайдалануу укугун теңдөө маселелери каралган. 

Аталган милдеттерди ишке ашыруу менен көчмөн чарба-

лардын отурукташуусуна шарт түзүү болгондугу макала-

да белгиленет. Жер-Суу реформасын ишке ашырууда аги-

тациялык иштердин ролу чоң болгон. Кыргыз-орус кедейле-

ринин арасында бай-манаптарга каршы чогулуштар өтүп, 

анда мүлктү туура бөлүштүрүү маселелери талкууланган. 

Жер-суу реформасы жалпы Түркстан АССРнин аймагын 

камтып, реформанын максаты бай-манаптардын, орус 

кулактарынын  ашыкча жерлерин конфискациялоо менен 

жерсиз кедей-дыйкандар ортосунда бөлүштүрүү болгонду-

гу белгиленет. Макалада Фергана, Жети-Суу уезддеринин  

аймактарында реформанын алгачкы ийгиликтери кон-

креттүү цифралар аркылуу көрсөтүлөт. 

Негизги сөздөр: агрардык саясат, жер-суу реформа-

сы, жер-суу комитети, айдоо жерлер, сугат жерлер, 

батрак, чайрикер.  

В статье анализируются основные цели проведения 

земельно-водной реформы в северной и южной части Кыр-

гызстана в 20 годы XX века, принятые решения и деятель-

ность, проводимая Советской властью. С установлением 

советской власти земельный вопрос все еще не был решен и 

остались различия в землепользовании между местными 

бай-манапами и российскими переселенцами. В 1920 году на 

V съезде Туркестанской коммунистической партии обсуж-

дался земельный вопрос, упразднении ферм богатых, выде-

лении земли для бедных, изъятие излишков земли у русских 

переселенцев, уравнивание прав на землю и воду для русских, 

и местных жителей. В статье отмечается, что реализа-

ция этих задач создала условия для оседания кочевых хо-

зяйств. Роль агитации в проведении земельной и водной ре-

форм была значительной. Проводились совместные собра-

ния кыргызских и русских бедняков против бай-манапов, в 

ходе которых обсуждались вопросы правильного распреде-

ления имущества. Отмечается что, земельно-водная ре-

форма была охвачена в целом по Туркестанской АССР, за-

дачами реформы являлись конфискация лишних земельных 

участков у бай-манапов и русских кулаков, и разделение 

конфискованных земель между безземельными крестьян-

бедняками. В статье, начальные результаты реформы в 

Ферганской, Семиреченской областях показываются через 

конкретные цифры.  

Ключевые слова:  аграрная политика, земельно-вод-

ная реформа, земельно-водный комитет,  посевные земли, 

орошаемые земли, батраки, чайрикеры. 

The article analyzes the main goals of land and water 

reform in the northern and southern parts of Kyrgyzstan in the 

20s of the 20th century; decisions made and activities carried 

out by the Soviet government. With the establishment of Soviet 

power, the land issue was still not resolved and there were 

differences in land use between local “bay-manap” and Russian 

immigrants. In 1920, the V Congress of the Turkestan Commu-

nist Party discussed the land issue, the abolition of the rich 

farms, the allocation of land for the poor, the removal of excess 

land from Russian immigrants, equalization of land and water 

rights for Russians and residents. The article notes that the im-

plementation of these tasks created the conditions for the seden-

tarization of nomadic people. The role of agitation in carrying 

out land and water reforms was significant. Joint meetings of the 

Kyrgyz and Russian poors against “bay-manap” were held, 

during which issues of the proper distribution of property were 

discussed. It has been noted that land-water reform was encom-

passed throughout the Turkestan Autonomous Soviet Socialist 

Republic, the objectives of the reform were to confiscate excess 

land from bay-manaps and Russian kulaks, to divide confiscated 

land between landless poor peasants. The initial results of the 

reform in the Ferghana and Semirechensk regions have been 

shown through specific figures in the paper. 

Key words: agrarian policy, land-water reform, land-wa-

ter committee, sown land, irrigated land, farm laborers, chay-

rikers (social class). 

Социалисттик революция ишке ашкандан кийин 
биринчи кезекте агрардык маселени чечүүгө аракет 
жасалган. Совет бийлигинин жер жөнүндөгү декрети 
кабыл алынып, ага ылайык бардык жерлер мамлекет-
тин менчиги деп жарыяланган. Бул декрет боюнча 
Совет бийлигинин агрардык саясатынын төмөндөгү-
дөй негизги багыттары аныкталган: жерге болгон 
жеке менчикти жоюу, ири жер ээлеринин жерлерин 
конфискациялоо; «жер аны иштеткендердики» деген 
эреже боюнча жерди чарбаларга теңдеп бөлүп берүү; 
чарбаларды жерге жайгаштыруу; натуралай жана ак-
чалай төлөнүүчү салыктарды, аренда акыларын, жана 
дыйкандардын кредиттик мекемелерге болгон бардык 
карыздарын жоюу; дыйкандарга өз чарбасын түзүү 
үчүн материалдык-техникалык, акчалай жардам бе-
рүү; айыл чарбасын тейлөө үчүн кооперативдердин 
жөнөкөй түрлөрүн уюштуруу ж.б. [1, 31-б.]. 

Декреттин негизинде Түркстан республикасы-
нын Элдик комиссарлар кеңеши 1918-жылы 16-январ-
да көчүрүп келүү уюмдарын жоюу токтомун чыгар-
ган. Анда «көчүрүп келүү уюмдарынын иш аракети 
калктын керектөөсүнө жооп бербейт. Аймактарда 
бардык көчүрүп келүү уюмдары жок кылынат»-деп 
белгиленген [5, 10-б.]. Анткен менен алгачкы жыл-
дары Түркстан республикаларында агрардык маселе 
чечилген эмес. Жер жана суу ири бай-манаптардын 
колунда калып, жер маселеси чечилген эмес. Эң не-
гизгиси падышачылыктын колонизатордук саясаты-
нын калдыктары сакталып кала берген. Жергиликтүү 
жана орус калкы арасында суу жана жерди пайдала-
нууда чоң айырмачылыктар болгон. 1915-жылы Түрк-
стандын айыл калкынын 8% орус келгендери түзгөн. 
Алардын колунда аймактын 50% маданий жери бол-
гон. Падыша бийлигинин мыйзамы боюнча келгин-
дерге 90-120 десятин жер берилген. Ал эми бир кыр-
гыз чарбасына орточо эсеп менен 1,66 десятин жер 
туура келген. Ошондуктан комунисттик партиянын 

биринчи кезектеги максаты эски колониалдык кал-
дыкты түп тамыры менен жок кылуу, падышалык та-
рабынан күч менен алынган жерлерди жергиликтүү 
элге кайтарып берүү, орус жана жергиликтүү калктын 
жер-сууну пайдаланууда укугун теңдөө болгон. 

Совет бийлигинин агрардык саясатын жүргүзүү 
үчүн Элдик комиссариат 1918-жылдын 27-январда 
жер-суу реформасын жүргүзүү жана жер-суу коми-
теттин уюштуруу жөнүндө буйрук чыгарган. Буйрук-
та «жерге түбөлүктүү ээлик кылуу укугу алынып, по-
мещиктердин жери, алардын ээлик кылган айыл чарба 
шаймандары жана бүткүл суу, токойлор жалпы элдин 
жана мамлекеттин»- деп жарыялаган. Эрежени бузуу 
мамлекеттик кылмыш деп эсептелген [5, 20-б.]. Ре-
форманын милдеттери РКПнын Борбордук аткаруу 
комитетинин 1920-жылдын 29-июлдагы кабыл алган 
чечиминде, Түркстан коммунисттик партиясынын V 
съездинде жана Түркстан АССРнин кеңешинин IX 
cъездинин чечиминде так көрсөтүлгөн. Алсак РКП-
нын Борбордук аткаруу комитетинин 1920-жылдын 
29-июлдагы «Түркстандагы РКП (б) негизги милдет-
тери жөнүндө» чечиминде падышанын империалис-
тик саясатынан улам жергиликтүү жана келгин евро-
палык калк арасында калыптанган мамилени жоюу 
керектиги белгиленген. Түркстан компартиясынын V 
съездинде (1920-ж. сентябрь) жер маселеси кеңири 
талкууланган. Анда мурун берилген же орус кулак-
тары тарабынан өз алдынча тартып алынган жерлер-
дин нормадан ашыгын алуу чечими чыккан. Түркстан 
АССРнин кенешинин IX cъездинде төмөнкү пунктар 
белгиленген: 

1) Түркстандагы кулак жана байлардын чарба-
сын жоюу. Жерсиз, жери аз, батрак, чайрикерлерге 
эмгек нормасына жараша жер бөлүп берүү; 

2) Орус келгиндеринен ашыкча жерлерди алуу 
менен орус жана жергиликтүү элдин жер-сууну пай-
даланууда укугун теңдөө жана жергиликтүү элди 
жерге орноштуруу; 

3) Көчмөндөрдүн отурукташуусуна шарт түзүү 
[4, 40-б.].  

РКП(б) Борбордук аткаруу комитети жана 
ТАССРдын элдик комитет кеңеши 1920-жылдын 22-
декабрында жер-суу реформасы жүргүзүлө турган рай-
ондорду белгиленген. Анда: Жети-Суу областы (Алма-
Ата, Пишпек, Пржевальский уездери), Сыр-Дарья обл-
асты (Олуя-Ата анын ичинде Талас өрөөнү, Чымкент, 
Ташкент уездери), Фергана областы (Андижан, Жалал-
Абад жана Ош уездери) кирген. ТКПнын V съезди жа-
на ТАССР кенешинин  IX съезд чечиминин негизинде 
жерге орноштуруунун негизги жоболору иштелип 
чыккан. Түркстан БАК жана ТАССР элдик комитет 
кенеши «Түрк республикаларында жерге орноштуруу 

жана жерди пайдалануу боюнча» токтомун (1920-ж. 
17-ноябрь) жана «Көчмөндөрдү отурукташтыруу жө-
нүндө» токтомун (1920-ж. 15-декабрь) бекитишкен. 
Жерге орноштуруу иштери 850гө жакын кыштакты 
ичине алып, 1800 миң десятин жерди камтыш керек 
болчу. Анын 900 миң десятин жери 60 миң үйбүлөөгө 
(15 десятин ар бир үйбүлөөгө) берүү пландалган. Бай 
манаптардын жерин тезинен алып чайрикер жана мар-
дикерлерге берүү каралган. Түркстан боюнча 10 миң 
десятин жер алынып 1000 жерсиз дыйкан үйбүлөөгө 
бөлүп берүү пландалган [4, 41-б.]. 

Ошентип план боюнча 1млн десятинден ашык 
аянтка 70 миң жерсиз жана жери жетишсиз жерги-
ликтүү дыйкан жана малчыларды орноштуруу белги-
ленген. Реформаны ишке ашыруудан мурда жер 
үлүштөрүн бөлүштүрүү нормалары иштелип чыккан. 
Анда коомчулуктун жерди ижарага берүүсүнө тыюу 
салынган. Ижара жана ижара келишимдери жер ко-
дексинин 28-беренесине ылайык, ижарага берген 
жана алган тарап калктын жер иштеткен катмарынан 
болуусуна көңүл бурулган. Мындан сырткары белги-
ленген жумуш жана өндүрүмдүү малдын, чарбанын 
нормасын аныктоо керек эле. Мындай норма Түрк-
стан республикаларынын уюмдары аркылуу иштелип 
чыккан. Ага ылайык калка улутуна карабастан орточо 
7-8 десятин айдоо жери, эң көп 2 жумушчу мал бери-
лиши керек болгон. Айыл чарба шаймандарынын ор-
точо өлчөмү да белгиленген. Анда бир түтүнгө 1 соко, 
мала, моло таш, жеңил араба ж.б. майда шаймандар. 
Ал эми тырмооч, сапыргыч машина, оргуч машина 
жана эгин басуучу машина сыяктуу оор шаймандар 
коллективдүү колдонулушу керек болгон. Бүткүл 
Россиялык борбордук аткаруу комитетинин 1927-
жылдын 4-июлунда кабыл алган декрети жана Кыр-
гыз АССР 1927-жылдын 11-ноябрда 2 сессиясынын 
декретинин жобосунда Кыргызстанда жер фондунун 
базасы төмөнкү булактардан толукталган: а) аянты 32 
гектардан ашкан сугат жерлери, аянты 75 гектардан 
ашкан кайрак жерлердин ээсинен; б) кыштакта жаша-
баган, өзү же үй-бүлө мүчөсүнүн күчү менен иште-
тилбеген жер ээлеринин жерлери; в) айыл жергесинде 
жашап, өз күчү менен жер иштетпеген, соода же баш-
ка киреше булактарга ээ жактардын жери; г) чарбачы-
лыка керектелбеген вакуфка тиешелүү жерлер; д) ре-
волюция жана басмачылык кыймылынан кийин 
СССРдин аймагынан чыгып, кайра кайтпаган жаран-
дардын жерлери [3, 20-б.]. Мындан сырткары жер 
фондунун эсебине айрым райодордогу нормадан 
ашык жерлер, чарба ээси же үй бүлөө мүчөсү тарабы-
нан иштетилбеген жерлер, ээсиз калган жерлер, ижа-
рага берилген жерлер, чарбага ылайыксыз жерлер 
алынган. Жогорудагы булактардан топтолгон жерлер 

улуту жана жынысына карабастан жерсиз дыйкандар-
га жана өз күчү менен иштетүүнү каалаган батракдар, 
дыйкандарга бөлүнүп берилген. Ал эми төмөнкү кате-
гориялардын жерлери өз күчү менен иштетпесе да 
сакталып калган: согуш ардагерлери жана кызматта-
гы кызыл армиячылардын жерлери; жумуш күчү же 
шайманы жок чарбасыз жарандардын жерлери; белги-
лүү кызматка шайланган кызматчылардин жерлери; 
мамлекеттик, коомдук кызматкерлердин чарбалары; 
эмгекке жарамсыз мамлекеттик, коомдук жана жеке 
өндүрүш кызматкерлер, мугалимдер, майда соодагер-
лер, төмөнкү диний өкүлдөр (чакан мечиттердин 
имам, суфилеринин) чарбалары. 

РКП (б) Борбордук комитети жана Түркстандагы 
комунисттик партиянын көзөмөлү алдында уюмдар 
район жана айыл калкы арасында массалык-саясий 
иш-чараларды өткөргөн. 1920-жылдын ноябрь-де-
кабрь айларында Жети-Суу областынын Пржеваль-
ский, Пишпек, Нарын ж.б. уезддеринде кедейлер ара-
сында болуштук чогулуштар болгон. Ал эми  мындай 
чогулуштар, түштүктө Фергана областынын Ош, Ан-
дижан уездиндеринде да болуп өткөн. Жыйындарда 
агрардык саясат кеңири талкууланып, калк арасында 
түшүндүрүү иштери жүргүзүлгөн. Ошону менен бир-
ге жер-суу реформасынын максаты жана аны жүргү-
зүү процесстери толук айтылган. Бардык жерлерде 
кедейлердин массалык митингдери, конференциялар, 
съездер жана чогулуштары өткөн.  Алсак, Кыргыз-
станда биринчи жолу  кедейлердин 500 делегатынан 
турган райондук конференция Токмокто 1920-жыл-
дын декабрь айында  өткөрүлгөн [6, 102-б.]. 1920-
1921-жылдары  Чүй өрөөнүндө 54 митинг болуп өт-
көн. Анда кыргыз-орус кедейлеринин бай-манаптарга 
каршы бирдиктүү фронттун бекемдөө, аларга каршы 
күрөшүү, конфискацияланган мүлктү туура бөлүштү-
рүү жана отурукташууга өтүү маселелери талкуулан-
ган. Ошентип, 1920-жылдын аягы 1921-жылдын ба-
шына чейин аймактарда эл чарбасын калыбына кел-
тирүү жана жер-суу реформасын жүргүзүү боюнча 
кеңири түшүндүрүү иштери жүргүзүлгөн. Иш чара-
ларга аялдар да активдүү катышышкан. Алар аялдар 
да эркектер менен бирдей укукта жер-сууга ээ болууга 
милдеттүү экенин айтып чыгышкан. 1921-жылы 1-
августта Түптө уюштурулган аялдар жыйынында ке-
дей дыйкандарга кийим-кече жагынан жардам берүү 
максатында аялдар артелин түзүү чечими кабыл 
алынган. Реформанын максатын жана жүргүзүү шарт-
тарын элдин түпкүрүнө жеткирүүдө басма сөз маа-
нилүү роль ойногонун айта кетүү зарыл. Пишпек уез-
динде эле 1921-ж. 15-марттан 24-апрелге чейин 13939 
даана кыргыз жана орус тилинде газета, 2284 брошю-
ра, 597 экземпляр плакат таратылган [5, 34-б.]. 

Реформаны жүргүзүү учурунда жергиликтүү ап-
параттын күчсүздүгү, аймактагы партиялык кадрлар-
дын аздыгы жана калк арасындагы сабатсыздык бир 
топ кыйынчылыктарды жараткан. Өзгөчө бай катмар-
лар өздөрүнүн мал-мүлкүнүн сактап калуу максатын-

да эбегейсиз каршылык көрсөтүшкөн. Түштүк аймак-
та басмачылык кыймылы күч алганы да белгилүү. Ош 
жана Жалал-Абад областынан алынган жерлер, кон-
фискацияланган тирүү жандыктар жана шаймандар 
төмөнкү таблицада берилди. 

1-таблица 

Помещиктер 164 5259 4900 10159 7709 714 773 32/47 4.2 4,8 51,0 34,6 36,3 

Малчылар 128 2536 4798 7334 4935 764 648 20/39 6 5 32,2 37,1 30,5 

Соодагерлер 199 2305 280 2585 2445 572 688 12/12,5 3 3,5 16,0 27,7 32,2 

Дин өкүлдөрү 6 64 - 64 64 8 10 10 1,3 1,6 0,6 0,4 0,5 

Сүткорлор 2 20 - 20 20 3 4 10 1,5 2 0,2 0,2 0,5 

Жалпы 497 10184 9978 20162 15173 2061 2123 - - - 100 100 100 

 

Таблицадан көрүнүп тургандай алынган жерлер-

дин эң көбү помещиктерге туура келип, ал  51% түз-

гөн. Анткени бул топтогулардын  ар бир чарбасында 

32 гектар сугат жер болгон. Малчылар да алардан кем 

калган эмес. Бир чарбага 20 гектар сугат жерине туура 

келген. Ал эми соодагерлерден алынган жерлер 16%, 

конфискацияланган шаймандар  32,2% түзгөн. 1921-

жылы 29-апрель айына карата Каракол уезди боюнча  

25 миң десятин аянтында 16 өз алдынча ээленген 

кыштак бошотулуп,  кыргыздарга берилип, ага 1674 

көчмөн жайгаштырылган. Пишпекте 16 өз алдынча 

ээленген кыштак, 13 хутор, 195 кыштоо бошотулган. 

Ал жерге 1965 батрак жана кытайдан кайтып келген-

дерге берилген. Таласта 700 десятин 10345 түтүнгө 

жер бөлүштүрүп берилген [5, 41-б.]. 

Ал эми түштүк региондо реформанын натыйжа-

сында төмөнкү категориялар жерге ээ болушкан [3, 

31-б.].
Таблица 2 

Кыргыз 2912 712 1255 4923 561 2076 2942 45 614 10778 

Өзбек 1760 418 806 2462 381 1237 634 11 278 4856 

Орус 78 5 5 8 2 1 3 - - 89 

Уйгур жана кашкарлыктар 153 27 86 212 21 130 43 - 16 408 

ж.б. 162 42 68 412 80 137 123 1 42 696 

Жалпы 5065 1204 2220 8017 1045 3581 3745 57 950 16827 

Таблицадан көрүнүп тургандай бөлүнүп берил-

ген жерлердин биринчи сабында чайрикерлер турат. 

Жалпы 16827 чарбанын 6751 чайрикерлерге түзүшүп, 

жэ болбосо алар 41% түзгөн. Ал эми батракдарга 2306 

жер берилип бул 14% түзөн. Жерге орноштурулган-

дардын 5056 чарбасы жерсиздер болгон. Алар жер 

берилгендердин  30%  түзөгөн. Ал эми 1 гектардан 

жогору жерге ээ болгондор жалпы жерге орноштурул-

гандардын 22,5% түзүп, анын ичине 90 чайрикер жана 

7 батрак кирет. 1 гектарга чейинки жерге ээ чарбалар-

дын 8017 жерге орноштурулуп, ал жалпы жер берил-

гендердин 49% түзөгөн.  Ушул эле региондо жер бе-

рилгендердин улуту боюнча  көрсөткүчүн төмөнкү-

дөй  диаграммадан көрүүгө болот: 

Диаграмма 1 

 

Жер-суу реформасы Кыргызстанда гана эмес, 

Казакстан, Өзбекстан, Тажикистан, Түркменистан-

дын саясий жана элдик чарба тармагында жүргүзүл-

гөн маанилүү реформалардын бири болгон. Реформа 

феодалдык жана патриархалдык калдыктарды жок 

кылууга, социалисттик курулушту курууга, өндүрүү-

чү күчтөрдүн жана элдин материалдык-маданий жак-

тан өнүгүшүнө да багытталган. Реформанын жыйын-

тыгы чоң өзгөрүүлөргө алып келген. Анын натыйжа-

сында бай-манаптардан ашыкча жерлер, мал-жандык, 

айыл чарба шаймандары ж.б. алынган. Ал эми кедей-

дыйкандар жер менен камсыз болгон. Байлар жеке эле 

мүлкүнөн эмес, экономикалык жана саясий жактан 

активдүүлүгүн жоготкон.  

Адабияттар: 

1. Алпацкий П.К. К истории оседания кочевых и полукоче-

вых хозяйств Киргизии. - Ф., 1959. 

2. Аминова Р.Х. Аграрные преобразования в Узбекистане 

20-х годов. // Общественные науки в Узбекистане №9. - 

Т., 1989. 

3. Итоги земельно-водной реформы в южных кантонах 

Киргизии. Изд. ЦИК Кирг. АССР (1928). 

4. Новиков М.П. Земельно-водная реформа 1921-1922 гг. в 

Туркестанской АССР и ее историческое значение. // 

Общественные науки в Узбекистане №12. - Т., 1961. 

5. Ухванов П.И. Земельно-водная реформа в Киргизии в 

1921-1922 годах. - Ф., 1957. 

6. Шерстобитов В. П. Новая экономическая политика в 

Киргизии (1921-1925). - Ф., 1964.  

 

_______________________________________ 

 

кыргыздар

өзбектер

ж.б. 

0

2000

4000

6000

8000

10000

12000

1
2

3

10778

64%

4856

28%

67
8%


